Комплексная работа па беларускай мове і літаратуры
9-11 класы. Адказы

1. Як правільна сказаць па-беларуску? Падкрэсліце адпаведныя словы.
1. Гляжу ці гляджу? 2. Тэфтэлі ці цефцелі? 3. Мядзведжы ці мядзвежы? 4. Ужаліла пчала ці ўджаліла пчэла? 5. Сланечнік ці сланешнік? 6. Суквецье ці суквецце? 7. У дýшу ці ў душý? 8. Шэсцьдзесят ці шэсцьдзясят? 9. Навокал ці навакол? 10. Тастáмент ці тастамéнт?
Адказы:
1) гляджу; 2) тэфтэлі; 3) мядзведжы; 4) --- 5) сланечнік; 6) суквецце; 7) у душý; 8) шэсцьдзясят; 9)Навокал, навакол; 10) тастамéнт.
2. Устаўце прапушчаныя літары і падбярыце сінонімы да запазычаных слоў.
..гаізм –                      ; фі..ска –                  ; ..н’екцыя –              ; ун…кальны –                  ; туб..ркулёз –                 ; б..стс..лер –                       ; ав..ню –              ; арб..траж –             ; пл..б..сцыт –                    ; м..л..ярацыя –                         .
Адказы:
Эгаізм — сябелюбства; фіяска — няўдача, правал; ін’екцыя — укол; унікальны — выключны; туберкулёз — сухоты; бестселер — ходкі тавар(кніга); авеню — вуліца; арбітраж — трацейскі суд; плебісцыт — рашэнне народа (усенароднае галасаванне); меліярацыя — асушэнне (паляпшэнне).
3. Пастаўце націск і растлумачце значэнне ўстарэлых слоў:
  Адказы:               
Гры′дніца — памяшканне пры княжацкім двары ў Старажытнай Русі, дзе жыла маладая княжая дружына або прымалі гасцей. 2. Гýта — шклозавод. 3. Дартуáр — агульная спальня для вучняў у навучальнай установе закрытага тыпу. 4. Дзяснíца — правая рука. 5. Епанчá — доўгі і шырокі плашч. 6. Забрáла — частка шлема, якой прыкрываецца твар, каб засцерагчы ад удару. 7. Засцéнак — невялікае паселішча, хутар. 8. Інсургéнт — паўстанец. 9. Кабáт — жаночая цёплая камізэлька; безрукаўка. 10. Кавярзнí — лыкавыя лапці.
4. Значэнне якога слова паэтычна вытлумачвае Алесь Разанаў? Запішыце гэтае слова і хаця б адзін сінонім да яго:
«Калі яе адчыняюць, яна скардзіцца, яна скрыпае. У ёй захоўваецца скрытае — скарб. Ім яна поўная, ім змястоўная, ім ацэньваецца, яе вартасць. Усе думаюць, што яна скнара, што яна «рынак», але яна ведае, што яна скрыпка, у якой няма струн».
2. Гэтая назва трапіла ў беларускую мову праз лацінскую chirurgus і ўзыходзіць да грэчаскай cheirourgos, што звязана з назоўнікам хірург. Доўгі час гэтым слоўкам на ўсходнеславянскіх землях называлі асобу, якая спалучала дзве прафесіі (лекара і галенніка, галяра). Запішыце гэтае слоўка,а таксама назву памяшкання, у якім працуюць такія майстры.
3. Якімі двума сінонімамі можна замяніць слова гармíдар у сказе: «Пaдняўcя шyм, гapмiдap, кpыкi. Нaляцeлi з ycix бaкoў звяpы i птyшкi, мyxi i ўce жывыя icтoты, xтo тoлькi дaвeдaўcя aб бaгaццi xoxлiкa. Уce pынyлicя дa xoxлiкa ў кyзню, кaб ягo aбpaбaвaць».
Адказы:               
1. Скрынка, кýфар. 2. Цырульнік, цырульня. 3. Вэрхал, мітусня (сумятня, бязладдзе).
5. Пастаўце адпаведныя знакі ў пустыя клеткі табліцы. Калі ў словах ёсць указаная прыстаўка, пастаўце знак + (плюс), калі прыстаўкі няма, то знак – (мінус).
Адказы:               
	па- 
	пры-
	у-

	паклёп 
	-
	прымаўка
	+
	увагнуць
	-

	пакост 
	-
	прымхлівы
	-
	удзельнік
	-

	пакпіць 
	+
	прымета
	-
	урочышча
	-

	пакрысé 
	+
	прырода
	-
	уважлівы
	+

	пакутаваць 
	_
	прымýс
	+
	удзесяцёх
	+


6. Успомніце і складзіце па двух словах прыказкі і прымаўкі.
Узор: Грошы — шчасце: За грошы шчасця не купіш.
1. Гаршок — печ. 2. Казак — атаман. 3. Сасна — бор. 4. Скокі — хаўтуры. 5. Жук — гук. 6. Шыла — мех. 7. Справа — слава. 8. Сонца — аконца. 9. Ваўкі — лес. 10. Работа — мазоль.
Адказы:               
1. Хоць гаршком называй, але ў печ не стаўляй (варыянты: называй хоць гаршком, але ў печ не стаў; хоць гаршком называй, адно ў печ не стаўляй) 2. Цярпі, казак, атаманам будзеш. 3. Кожная сасна свайму бору песню спявае. 4. Лепш кепскія скокі, чым добрыя хаўтуры. 5. Малы жук, ды вялікі гук. 6. Шыла ў мяху (мяшку) не схаваеш. 7. Якая справа, такая і слава. 8. Загляне сонца і ў наша аконца (ваконца). 9. Ваўкоў баяцца — у лес не хадзіць. 10. Гультай за работу — мазоль за руку. 
7. Запішыце замест пропускаў адпаведную канструкцыю ў патрэбнай склонавай форме: адзін аднаго, адна адну, адно аднаго, адны адных. Лічэбнікі запісвайце словамі.
Адказы: 1. Мае аднакласнікі, а гэта трынаццаць хлопчыкаў і чатырнаццаць дзяўчынак, заўсёды дапамагаюць адны адным (адны другім). 2. Пасля заканчэння школы дзве сяброўкі не бачыліся адна з адной больш за пяцьдзясят гадоў. 3. Васіль і Ганна любілі сустракацца адно з адным а дзявятай гадзіне вечара. 4. Бацька Марыны і бацька Валодзі падаравалі адзін аднаму ў двухтысячным годзе па адной новай кнізе.
8. Перакладзіце сказы на беларускую мову.
1. Ученые едины во мнении, что люди, ныне населяющие нашу планету, принадлежат к одному и тому же биологическому виду – гомо сапиенс – и имеют одинаковое происхождение. 2. Польская печать назвала происходящее «битвой за торговлю». 3. По договорам с учреждениями образования, культуры, а также предприятиями, организациями, гимназия может осуществлять допрофессиональную и профессиональную подготовку. 4. К религиозным предрассудкам присовокупились теории рассовой неполноценности. 5. На прошедшей неделе в вузах страны прошли собеседования по направлениям: физика, биология, иностранные языки.
Адказы:               
1. Вучоныя адзіныя ў думцы, што ўсе людзі, якія зараз насяляюць нашу планету, належаць да аднаго і таго ж біялагічнага віду – гома сапіенс – і маюць аднолькавае паходжанне. 2. Польскі друк назваў тое, што адбываецца, «бітвай за гандаль». 3. Па дагаворах (дамовах) з установамі адукацыі, культуры, а таксама прадпрыемствамі, арганізацыямі, гімназія можа ажыццяўляць дапрафесійную (дапрафесіянальную) і прафесійную (прафесіянальную) падрыхтоўку. 4. Да рэлігійных забабонаў далучыліся тэорыі масавай непаўнавартасці (непаўнацэннасці). 5. На мінулым тыдні ў ВНУ краіны
прайшлі (адбыліся) гутаркі (сумоўі) па напрамках: фізіка, біялогія, замежныя мовы.
9. Запішыце імёны і прозвішчы аўтараў.
Адказы:               
	Вершаваныя радкі 
	Аўтар

	1. Калі марнею ад нягод / І сэрцу цесна, Я ўспамінаю радавод / І продкаў песні.
	Алесь Пісьмянкоў

	2. Цёплы вечар, ціхі вецер, свежы стог, / Улажылі спаць мяне вы на зямлі. / Не ку рыцца светлы пыл усцяж дарог, / Ў небе месяца праглянуў бледны рог, / Ў небе ціха зоркі расцвілі.
	Максім Багдановіч

	3. Зямля Беларусі! Бары і дубровы, / Жытнёвае поле, шаўковы мурог, / У промнях рабіны заход вечаровы, / Што клёкат бу- слоў — ручаёў перамовы / І ў шумных прысадах істужкі дарог
	Пятрусь Броўка

	4. Уцякала зіма ад вясны / Па кустах вербалозаў рагатых, — / Ёй каптан абарвалі яны, / І на голлі матляецца вата
	Рыгор Барадулін

	5. Было ў салдата два полі, / поле, дзе кветкі ірваў, / бегаў  зсябрамі на волі, / і поле, дзе ён ваяваў.
	Анатоль Вярцінскі

	6. Чалавеку патрэбна не слава, / А людская увага і ласка, / I сардэчнае шчырае слова, / I вясёлая добрая казка.
	Сяргей Грахоўскі

	7. Жыццё даецца, каб жыццё тварыць. / Каб светла-залатую яго ніць / віць і далей — любоўю, справай дзейнай / ды сло- вам, што ад справы неаддзелена. / Тварыць!
	Анатоль Вярцінскі

	8. Пад казачным дубам над Нёманам сінім / хлапец прызнаваўся ў каханні дзяўчыне. / I рэхам той шэпт адгукаўся між гаю: / — Кахаю... кахаю... кахаю... кахаю...
	Данута Бічэль

	9. І любіў ён адзіноту/ Бо так лепей было жыць / Тут ён мог сабе ў ахвоту/ Песні пець і гаманіць.
	Якуб Колас/ Канстанцін Міцкевіч

	10. Каб любіць Беларусь нашу мілую, / Трэба ў розных краях пабываць. / Разумеюцяпер, чаму з выраю / Жураўлі на Палессе ляцяць
	Алесь Ставер


10. Запішыце тэрміны, якія адпавядаюць прыведзеным азначэнням.
Тэрміны: Сюжэт.  Балада. Рамантызм. Кульмінацыя. Мадэрнізм. Ода. Канфлікт. Эпас. Драма. Прататып.  
	1. Сістэма падзей, якая вызначае змест эпічных, ліра-эпічных, драматычных твораў, сродак раскрыцця характараў (бываюць храналагічныя («Палеская хроніка» І. Мележа) і прычынна-выніковыя (творы І. Шамякіна).
	Сюжэт

	2. Рэальная гістарычная асоба, якая набыла рысы тыповасці і стала персанажам твора.
	Прататып

	3. Жанр ліра-эпічнай, эпічнай (радзей — лірычнай) паэзіі, з драматычным сюжэтам, трагічным фіналам.
	Балада

	4. Найвышэйшы момант развіцця дзеяння ў творах.
	Кульмінацыя

	5. Агульная назва напрамкаў, якія парываюць з традыцыямі XIX стагоддзя, з рэалізмам і выяўляюць суб’ектывісцкае, індывідуалістычнае светабачанне. У адрозненне ад рэалістаў, якія прызнаюць першаснасць зместу і тэматыкі, прадстаўнікі гэтых напрамкаў сцвярджаюць прыярытэт формы і сродкаў выяўлення.
	Мадэрнізм

	6. Урачысты паэтычны верш, як правіла, у гонар нейкай урачыстай падзеі ці выдатнай асобы.
	Ода

	7. Вострае сутыкненне характараў і абставін, поглядаў і жыццёвых прынцыпаў, пакладзеных у аснову дзеяння мастацкага твора.
	Канфлікт

	8. Род літаратуры, які грунтуецца на апісанні фактаў, падзей, стварэнні аб’ектывізаваных вобразаў герояў, пададзеным як бы без удзелу аўтара.
	Эпас



 
